
A.L. 309 tal-2020

ATT DWAR IR-REGOLATUR GĦAS-SERVIZZI TAL-
ENERĠIJA U L-ILMA

(KAP. 545) 

ATT DWAR L-AWTORITÀ GĦAT-TRASPORT F’MALTA
(KAP. 499)

ATT DWAR IL-BASTIMENTI MERKANTILI
(KAP. 234)

Regolamenti tal-2020 li jemendaw ir-Regolamenti dwar 
il-Kwalità tal-Karburanti

 BIS-SAĦĦA tas-setgħat mogħtija bl-artikolu 37 tal-Att dwar ir-
Regolatur għas-Servizzi tal-Enerġija u l-Ilma, bl-artikolu 43 tal-Att
dwar l-Awtorità għat-Trasport f’Malta u bl-artikolu 374 tal-Att dwar
il-Bastimenti Merkantili, il-Ministru għall-Enerġija u l-Immaniġġjar
tal-Ilma u l-Ministru għat-Trasport, Infrastruttura u Proġetti Kapitali,
wara konsultazzjoni mar-Regolatur għas-Servizzi tal-Enerġija u l-Ilma
u mal-Awtorità għat-Trasport f’Malta, għamlu dawn ir-regolamenti li
ġejjin:-

Titolu, bidu fis-
seħħ u skop.

L.S. 545.18.

1. (1) It-titolu ta’ dawn ir-regolamenti hu Regolamenti tal-
2020 li jemendaw ir-Regolamenti dwar il-Kwalità tal-Karburanti, u
dawn ir-regolamenti għandhom jinqraw u jinftiehmu ħaġa waħda mar-
Regolamenti dwar il-Kwalità tal-Karburanti, hawn iżjed ’il quddiem
imsejħa "ir-regolamenti prinċipali".

(2) Dawn ir-regolamenti għandhom jitqiesu li daħlu fis-seħħ fl-
1 ta’ Mejju, 2020.

(3) L-skop ta’ dawn ir-regolamenti huwa li jintroduċi bidu
differenzjat tal-perjodu tas-sajf għall-fjuwils tas-Sajf u dan biss għas-
sena 2020, kif maħsub mill-Avviż tal-Kummissjoni Ewropea dwar l-
applikazzjoni tal-Artikolu 3 tad-Direttiva 98/70/KE tal-Parlament
Ewropew u tal-Kunsill tat-13 ta’ Ottubru 1998 dwar il-kwalità tal-
karburanti tal-petrol u tad-diżil u li temenda d-Direttiva tal-Kunsill 93/
12/KEE, fir-rigward tal-pressjoni massima tal-fwar għall-petrol.

Jemenda l-
Ewwel Skeda li 
tinsab mar-
regolamenti 
prinċipali.

 2. Fin-nota ta’ qiegħ il-paġna 4 tal-Ewwel Skeda li tinsab
mar-regolamenti prinċipali, il-kliem "fit-30 ta’ Settembru." għandu jiġi
sostitwit bil-kliem "fit-30 ta’ Settembru:" u minnufih wara għandu jiġi
miżjud il-proviso ġdid li ġej:

"Iżda li, limitatament għas-sena 2020, il-bidu tal-perjodu
tas-sajf għandu jibda mill-1 ta’ Lulju 2020 u jispiċċa fit-30 ta’
Settembru 2020.".

